[bookmark: _Hlk86055217][bookmark: _Hlk86745516]బైబిలు వ్యాఖ్యానము – రెండవ మాడ్యుల్ – వ్యాఖ్యానము కొరకు సిద్ధపాటు
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
బైబిలు చదువుటకు ముందు మిమ్మును మీరు ఎలా సిద్ధపరచుకుంటారు? మీరు మరి ఉత్తమముగా సిద్ధపడుటకు ఏమి చేయగలరు?
మీరు లేఖనమును వ్యాఖ్యానించుచుండగా పరిశుద్ధాత్మ మీద ఆధారపడుటను ఎలా అభ్యసించగలరు?
మీరు బైబిలును చదువు మరియు వ్యాఖ్యానించు విధానమును ప్రేరణ సిద్ధాంతం ఎలా ప్రభావితం చేయగలదు?
దేవుడు మానవ రచయితల ద్వారా లేఖనములను వ్రాయించాడు అను వాస్తవము మీకు ఎలాంటి ఆదరణను, ప్రోత్సాహమును కలిగిస్తుంది?
పరిశుద్ధాత్మ మీతో నిలబడి, బైబిలును అర్థము చేసుకొనుటలో మీకు సహాయం చేయుటలో నుండి మీరు ఎలాంటి ఆశీర్వాదములను పొందారు?
లేఖనములను వ్యాఖ్యానించుటకు సిద్ధపడుటకు మీరు ఎలాంటి పనిని చేస్తారు?
లేఖనమును వ్యాఖ్యానించువానిగా ఉండుట ద్వారా మీరు ఎలాంటి ప్రయోజనములను పొందారు?
మీరు లేఖనములను వ్యాఖ్యానించుచుండగా ఇతర ప్రజల ప్రయోజనమును మీరు ఎలా అన్వేషించగలరు? మీరు ఇతరుల నుండి అధిక సహాయమును ఎలా అడగగలరు?
మునుపటి అనుభవాలు మీరు లేఖనములను వ్యాఖ్యానించు సామర్థ్యతను ఎలా ప్రభావితము చేశాయి?
మీరు లేఖనములను వ్యాఖ్యానించు ప్రయత్నములను ప్రస్తుత పరిస్థితులు ఎలా ప్రభావితం చేస్తున్నాయి?
ఒక బైబిలు భాగము యొక్క వాస్తవిక అర్థమును కనుగొనుట మన బోధన మరియు ప్రసంగములలో మనకు ఎలా సహాయపడగలదు?
బైబిలు రచయితల మీద దృష్టిపెట్టుట మీరు బైబిలు చదువు విధానమును ఎలా ప్రభావితము చేస్తుంది?
సమీక్ష వాక్యము: చాలామంది లేఖన వ్యాఖ్యానము కేవలం ఒక యాంత్రిక ప్రక్రియ మరియు సాధింపు అను విధముగా చూస్తారు. అయితే మన లేఖన వ్యాఖ్యానములో ఆత్మ మీద ఉద్దేశ్యపూర్వకముగా ఆధారపడుట ప్రాముఖ్యమైయున్నది, ఎందుకంటే ఆత్మ లేఖనముల ప్రేరణకు మూలమైయున్నది, మరియు ఆత్మ మానవ రచయితలకు వెలిగింపును దయచేస్తాడు.
సందర్భ పరిశీలన 1: ఎర్నెస్టో పమేలా ఏడు సంవత్సరాలుగా వివాహితులు. ఎర్నెస్టోకు తనకు "నచ్చిన వాటినే విను" సమస్య ఉంది. అతని భార్య అతనిని మెచ్చుకున్నప్పుడు అతడు వినేవాడు. అయితే ఏదో ఒక కారణంగా, ఇంటి పనుల్లో లేక పిల్లల విషయంలో సహాయం చేయమన్నప్పుడు లేక అసౌకర్యంగా ఉండు విషయంలో సహాయం చేయమని అడిగినప్పుడు అతడు వినేవాడు కాదు.
సందర్భ పరిశీలన 2: ఏరన్ సంఘమునకు వెళ్లుట ఆరంభించాడు, అతనికి బైబిలు చదవాలనే ఆసక్తి కలిగింది. పాస్టర్ అతని ఇంటిలో బైబిల్ స్టడీ ఆరంభించగా, అతడు కొందరు స్నేహితులను ఆహ్వానించాడు. అయితే ఏరన్ కు నచ్చని ఒక వాక్యభాగం వచ్చినప్పుడు - సాధారణంగా ఆది అతని పాపమును సవాలు చేసింది - అతడు ఆ వాక్యభాగమును నిర్లక్ష్యం చేసేవాడని పాస్టర్ గుర్తించాడు. అతడు బైబిలు చదవాలని ఆసక్తికలిగి ఉండేవాడుగాని, తనకు నచ్చిన వాక్యభాగాన్ని ఎన్నుకొనుటకు ఎదురుచూసేవాడు. సిద్ధాంతపరంగా, బైబిలు అంతా దేవుని వాక్యమని అతడు ఒప్పుకున్నాడు. అయితే ఆచరణాత్మకముగా, అతనికి నచ్చని వాక్యభాగాలను అతడు నిర్లక్ష్యం చేశాడు.
సమీక్ష ప్రశ్నలు:
1. "నచ్చినవాటిని వినువారు" మీకెవరైనా తెలుసా? వివరించండి.
1. ఉన్న యెడల, అది మీ మీద ఎలాంటి ప్రభావం చూపుతుంది, మీకు ఎలా అనిపిస్తుంది?
1. ఆయన మనకిచ్చిన సందేశములో ఏ భాగములను వినాలి అని మనం ఎన్నుకొనుటకు ప్రయత్నించినప్పుడు పరిశుద్ధాత్మ ఎలా భావిస్తాడని మీరనుకుంటున్నారు?
1. మీకు అసౌకర్యం కలిగించు బైబిలు వచనములు లేక భాగముల మీద తక్కువ ఆసక్తిపెట్టు ధోరణి మీలో ఉందా? మరొక మాటల్లో, పరిశుద్ధాత్మ దేవుని వాక్యము ద్వారా మాట్లాడు విషయములో "మీకు నచ్చినది మాత్రమే విను" సమస్య మీలో ఉందా? వివరించండి.
మీ సంస్కృతి లేక ఉప సంస్కృతిలో నిర్లక్ష్యం చేయబడిన బైబిలు బోధనలను గురించి మీరు ఆలోచించగలరా? వివరించండి.
పాత నిబంధనను నిర్లక్ష్యం చేసి, క్రొత్త నిబంధన మీద మాత్రమే దృష్టిపెట్టు సంఘములు (లేక వ్యక్తులు) మీకు తెలుసా? వివరించండి. అది నచ్చినది విను సమస్యగా ఎలా ఉందో చర్చించండి.
పౌలు రచనలను నిర్లక్ష్యం చేసి, కేవలం సువార్తల మీద మాత్రమే దృష్టిపెట్టుటకు ప్రయత్నించు సంఘములు (లేక వ్యక్తులు) మీకు తెలుసా? వివరించండి. అది నచ్చినది విను సమస్యగా ఎలా ఉందో చర్చించండి.
క్రియా అభ్యాసములు
లేఖనమంతటికి పరిశుద్ధాత్ముడు రచయిత కాబట్టి లేఖనమంతటిని వినండి. అదంతా ప్రాముఖ్యమే.
గత కొన్ని సంవత్సరాలుగా మీ సంఘములో బోధించబడిన ప్రసంగాలను పరీక్షించండి. మీ పాస్టర్ ఒక పెద్ద పుస్తకమును బోధించుటకు ఎక్కువ సమయం తీసుకొనియుంటే, మీరు 3-5 సంవత్సరాలు వెనుకకు వెళ్లాలి. మీరు లేఖనములోని కొన్ని భాగములను క్రమబద్ధముగా నిర్లక్ష్యం చేయుటను మీరు చూశారా? చూసిన యెడల, దానిని గురించి మీరేమి చేయగలరు?
మీ సంఘములో బోధన మరియు ప్రసంగము లేఖనమంతటి నుండి - అనగా బైబిలులోని కొన్ని పుస్తకములు, కొన్ని యుగములు లేక కొన్ని బోధనల పట్ల పక్షపాతము లేకుండా - చేయబడునట్లు చూడండి.
